Fundur í fjallskilanefnd 19.08 2004 kl. 20.00 í Végarði

Mættir: Þorvarður, Eyjólfur og Hallgrímur. Gunnar var væntanlegur. Einnig var mætt Gunnþórunn Ingólfsdóttir oddviti.

Dagskrá:

1. Niðurjöfnun dagsverka við samalmennsku

2. Skipan réttar-og gangnastjóra

3. Sauðfjárveikivarnarlína

4. Tillaga um staðsetningu nýs gangnakofa

5. Önnur mál.

Gunnar mætti kl. 20.30
1. Niðurjöfnun dagsverka.

Jafnað niður á 3510 kindur alls 93,5 dagsverk. Farið yfir tillögu fjallskilastjóra að niðurjöfnun og hún samþykkt með lítils háttar breytingum. Ekki lögð fjallskil  á þá fjáreigendur sem hafa fé sitt í girðingu, en það eru þeir Hallgrímur Þórarinsson og Guttormur í Geitagerði. Múlamenn sjá að venju um sín fjallskil.

2. Skipan réttar-og gangnastjóra

Samþykkt óbreytt skipan gangnastjóra.

Rani 1. og 2. ganga: Hallgrímur Þórhallsson

Undir Fellum 1 og 2 ganga: Gunnar Jónsson

Villingafell og Flatarheiði 1. og 2. ganga, Suðurfell og Gilsárdalur :Hjörtur E. Kjerúlf

Útheiði: Jón E. Kjerúlf

Rekstrarstjóri út Norðurdal: Helgi Bragason

Gangnadagar: Lagt af stað þriðjudag 21.september Undir Fell. Réttað í Melarétt laugardaginn 25. september. Rekstur úr safngirðingu hefst kl. 11. 

Réttarstjórar á Melarétt: Hjörtur E. Kjerúlf og Þorvarður Ingimarsson 

Fjallskilastjóra falið að tala við formann Kvenfélagsins um veitingar á Melarétt. Oddvita falið að auglýsa réttina og senda út gangnaseðil.

3. Sauðfjárveikivarnarlína.

Sauðfjárveikivarnarlínur hafa verið til umræðu milli Landsvirkjunar og embættis sauðfjársjúkdóma. Þegar Kárahnjúkavirkjun tekur til starfa minnkar rennsli Jökulsár í Fljótsdal og verður minni vörn á ferðir sauðfjár. Rætt hefur verið um þrjár til fjórar leiðir í þessu sambandi. Girða með Jökulsá, girða út miðjan Múla, í framhaldi af skógargirðingum á Suðurbyggð, eða jafnvel á Gilsárdal. Þegar skoðuð hafa verið girðingarstæði hefur Sigurður Sigurðarson dýralæknir talað um að boðað verði til fundar með íbúum.

Fjallskilanefnd telur rétt að fá niðurstöðu varðandi hugsanleg girðingarstæði, en telur mjög mikilvægt að tryggt verði viðhald til framtíðar. 

4. Tillögur um staðsetningu á nýjum gangnakofa

Í samningum milli Landsvirkjunar og sveitarfélagsins er gert ráð fyrir að Landsvirkjun byggi gangnakofa í stað Sauðárkofa sem fara mun undir lónstæði Hálslóns.

Fjallskilanefnd leggur til að hafnar verði viðræður við umráðmenn lands við Laugarfell um að nýr skáli verði reistur þar. Jafnframt verði eldri byggingar þar fjarlægðar að mestu. 

5. Önnur mál

· Fjárflutningar

Greitt verði km. gjald fyrir flutning á fé frá Aðalbóli 1. og 2.ganga og Klausturseli 1. og 2. ganga. Um greiðslur fyrir aðra flutninga á fé sem kemur utan sveitarfélagsins, er hægt að semja hverju sinni við fjallskilastjóra.

· Viðhald réttarmannvirkja

Réttaraðstaða á Sturluflöt er ónothæf, girðingarhólf  við Hrakströnd þarfnast lagfæringa, skoða þarf Melarétt o.fl. Fjallskilastjóra falið að láta framkvæma úrbætur. Einnig að kaupa gasofna í Fjallaskarð og Hrakströnd.

Farið er fram á að sveitarfélagið greiði kostnað sem af þessu hlýst.

Fleira ekki tekið fyrir og  fundi slitið kl. 11.17

Fundarritari Gunnþórunn Ingólfsdóttir

Gunnar Jónsson (sign)

Hallgrímur Kjartansson (sign)

Þorvarður Ingimarsson ( sign)

Eyjólfur Ingvason (sign)

